Ymddiddan rhwng merch ifanc a gwraig, un yn cwyno am ŵr a’r llall yn lladd ar ei gŵr, i’w chanu ar To my own Mind. Y ferch ifanc yn dechrau.

1.
Y Ferch

Y chwi, modryb Sioned, rwy’n gweled y gwir,

Sy’n byw yn bur lwcus, wawr daclus, ar dir;

Yn lle diodde’ rhyndod na syndod yn siŵr

Y chwi sy’n cael cysgu mewn gwely efo gŵr;

Cowleidio a chusanu a charu rych chwi,

Pe trefne Dduw cyfion ’r un moddion i mi!
Ow! digri’ yw’r daith,

Yn lle bod yn gorwedd yn groywedd ddi-gred

Neu osod fy nwylo a ’neulin ar led

Na gweled mo’r gwaith.

2.
Y Wraig
O! gwybydd di, Gwenno, mai llelo yw pob llanc,

Ystopia tros dipyn, peth gerwin yw gwanc;

Petait ti yn ystyried go galed yw gwŷr

Sy’n byw lawer diwrnod, naws amod, yn sur;

Cei lawer gair caled a lliwied yn llwyr

Dy fod yn cusanu rhai heini yn rhy hwyr,


Yn llwyr dyma’r llid,

A labio dy gefen, Ow! roden ddi-ras,

Ow! paid ag ymglymu na gyrru am un gwas,


Yn gas yr ân’ i gyd.

3.
Y Ferch
Mae mabieth y meibion i ’nwyfron i ’nawr,

Mae ganddyn’ blesere, rhyw fodde rhy fawr;

Pan fyddon’ yn osio fy nhreio a ’nhrin

Mi fyddaf yn ysu am ledu ’nau lin;

Pwy gysge yma ei hunan? On’d truan yw’r tro?

Fy meddwl i yn wastad mai ’nghariad i ’ngho’


I’m boddio dros byth;

Fy meddwl un moddion mai’r meibion yw’r maeth

Sy’n tynnu ein dwy fronne neu ein llwyne ni i laeth,


Naws afiaith yn syth.

4.
Y Wraig
Ti gei dy rodennu yn lle caru modd cu,
Ti wyddost mai’r meibion yn feddwon a fu;
Gwario’r holl arian yn burlan ddi-barch,
Ei dithe yn o sydyn i ’mofyn am arch;

Cario dy blentyn mewn rhwymyn mor hy

A dangos dy noethder i lawer o lu,


A phob teulu yn gytûn;

Gwell i ti fyw’n ifanc, mae’n ddidranc dy ddawn,

Na mynd i’th briodi y leni yn bur lawn


Er dawn i bob dyn.

5.
Y Ferch
Pe cawn-i ryw fwyndra mab ara’, mae’n bur,

Fe dorre ’nghaethiwed, peth caled yw cur;

Gwneud imi esmwythdra o’m gyrfa yn ddi-gudd,

Mae llawer fel finne a’u bronne yn o brudd;

Fe wyddoch gwrs natur, peth mwynbur yw merch,

Fe fuoch (rwy’n gwybod) mewn syndod o serch


A’ch annerch eich hun;

Peth addas trwy Gymru yw’r meibion mwyneiddgu,

Fe fyddan’ yn crafu neu’n glynu yn y glun


I gyd-dynnu’n gytûn.

Ymddiddan rhwng Merch Ifangc, a Gwraig; un yn cwyno am Wr, a’r llall yn llâdd ar ei Gwr. Iw chanu ar, To my own Mind. Y Ferch Ifangc yn dechre.

1.
Y Ferch

Y Chwi Modryb Sioned, rwi’n gweled y gwir,

Sy’n byw yn bur lwccus wawr dacclus ar dir,

Yn lle diodde rhyndod na syndod yn siwr,

Y chwi sy’n cael cyscu mewn gwelu efo gŵr;

Cowleidio, a chusanu, a charu’r ’uch chwi,

Py trefne Dduw cyfion’r un Moddion i mi,

Ow digri ydiw’r daith:

Yn lle bôd yn gorwedd yn groewedd ddi grêd,

Neu osod y Nwylaw a naulin ar lêd,

Na gweled mor gwaith.

2.
Y Wraig

O gwybydd di, Gweno, mae llelo iw pob llangc,

Ystopia tros dippin peth gerwin iw gwangc;

Py deiti’n ystyried go galed iw gwŷr,

Sy’n byw lawer diwrnod naws ammod yn sûr;

Cei lawer gair caled a lliwied yn llwyr,

Dy fod yn cusanu rhai heini’n rhy hwyr,


Yn llwyr dyma’r llid:

A labio dy gefen, ow roden ddi râs,

Ow paid ag ymglymmu, na gyrru am un gwâs,


Yn gâs’r a’n i gid.

3.
Y Ferch

Mae mabieth y meibion i nwyfron i’n awr,

Mae ganddyn blesere rhyw fodde rhy fawr,

Pan fyddon yn osio fy nhreiro a fy nhrîn,

Mi fyddaf yn ysu am ledu’nau lîn;

Pwy gysge yma i hunan, ond truan iw’r tro’

Fy meddwl i’n wastad mae nghariad ingho,


I’m boddio dros byth:

Fy meddwl un moddion mae’r meibion iw’r maeth

Sy’n tynnu’n dwyfronne, ne’n lwyne ni i laeth,


Naws afiaeth yn syth.

4.
Y Wraig

Ti gei dy rodennu’n lle caru modd cu,

Ti wyddost ma’er meibion yn feddwon a fu,

Gwario’r holl arian yn burlan ddi barch,

Ei dithe’n o sydyn i mofyn am arch;

Cario dy blentŷn mewn rhwymyn mor hy,

A dangos dy noethder i lawr o lu;


A phôb teulu’n gyttun:

Gwell iti fyw’n ifangc mae’n ddidrangc dy ddawn,

Na mynd i’th briodi y leni’n bûr lawn,


Er dawn i bôb dŷn:

5.
Y Ferch

Py cawn i ryw fwyndra mâb ara mae’n bûr

Fe dorre nghaethiwed, peth caled iw cûr,

Gwneud imi esmwythdra o’m gyrfa’n ddi gudd,

Mae llawer fel finne a’u bronne’n o brudd;

Fe wyddoch gwrs natur peth mwynbur iw merch

Fe fuoch, rwi’n gwybod, mewn syndod o serch,


A’ch annerch i’ch hun:

Peth addas trwy Gymru iw’r meibion mwyneiddgu

Fe fyddan yn crafu ne’n glynu’n y glyn,


I gyd tynnu’n gyttun.

Hugh Jones, Llangwm, a’i cant

Y testun

Argraffwyd yng Nghaer gan Thomas Huxley (fl. 1765–88) tros William Roberts. Gwelir y dyddiad 1769 mewn print ar yr wynebddalen.

